
Diuz seiqcib roek Swyenzyinz miz saek
ylengh lajneix, boux nanangq leihhaih ndaej ylengq
yinzminz fazyen sinhcingj byaengqgangj swyenzyinz
gaenq dai:

(It) Youq gyawz cix mbouj rox rim seiq bi;

(Ngeih) Aenvih gij saeh ngwz mbouj daengz,
youq gyawz cix mbouj rox rim song bi.

Aenvih gij saeh ngwz mbouj daengz youq gyawz
cix mbouj TOX, ging aen gihgvanh mizgven
cwngmingz swyenzyinz caiq lix mbouJ ndaej ne,
sinhcing] byaengqgangj vunzdai cix mbouj deng
song bi seizgan hanhhaed.

Diuz seiqcib caet Doiq doengz boux swyenz—
yinz, miz mbangj boux nanangq leihhaih sinhcing]
byaengqgangj daibae, miz mbangj boux nanangq
leithhaih sinhcingj byaengqgangj coemriz, hab gij
diuzgienh byaengqgang} daibae aen fap neix
gvidingh haenx, yinzminz fazyen wngdang byaengq—
gangj daibae.

Diuz seiqcib bet Boux deng byaengqgang]
daibae, ngoenz yinzminz fazyen guh ok aen buenq-
giet byaengqgangj daibae couh yawj baenz ngoenz de
dai; aenvih gij saeh ngwz mbouj daengz youq gyawz
cix mbouj rox deng byaengqgangj daibae, ngoenz
fatseng gij saeh ngwz mbouj daengz de yawj baenz
ngoenz de dai.

Diuz seiqcib gouj Swyenzyinz deng byaengq—
gangj daibae hoeng lij caengz dai, gij faplwd
minzsaeh boux swyenzyinz neix youq mboengq de
deng byaengqgangj daibae guh haenx ciuqyiengh
suenqsoq.

Diuz hajcib Boux deng byaengqgangj daibae
youh dauq okdaeuj, bonjvunz roxnaeuz boux
nanangq leihhaih sinhcingj le, yinzminz fazyen
wngdang siubae gij byaengqgangj daibae.

Diuz hajcib it Gij gvanhaeh vaenyaen boux
deng byaengqgangj daibae, daj ngoenz byaengqgangj
daibae hwnj couh satsoq. Gij byaengqgangj daibae
deng cawzsiu, gij gvanhaeh vaenyaen daj ngoenz
cawzsiu gij byaengqgangj daibae haenx hwnj couh
gag hoizdauq, hoeng cawz ok boux gvan roxnaeuz
boux baz de dauq baenzgya roxnaeuz okcih yiengq
vwnhyinh gihgvanh singmingz mbouj nyienh hoiz—
dauq.

Diuz hajcib ngeih Boux deng byaengqgang]
daibae youq mboengq deng byaengqgang] gaenq
dai, gij lwg de deng bouxwnq eifap souciengx, gij
byaengqgangj daibae deng siubae le, mbouj ndaej
aeu mbouj ging de doengzeiq guh leixyouz cix naeuz
gij gvanhaeh souciengx fouzyauq.

Diuz hajcib sam Boux deng cawzsiu gij
byaengqgangj daibae miz gienz cingjgouz boizdauq
gij caizcanj de dangguh boux ndangcawj minzsaeh
ciuq bien daihroek aen fap neix aeundaej haenx;
fouzfap boizdauq ne, wngdang habdangq dienz cienz
hawj de.

Boux nanangq leihhaih muenz gij cingzgvang
caensaed, hawj bouxwnq deng byaengqgangj daibae
cix aeundaej gij caizcanj de, cawz ok wngdang
boizdauq caizeanj, lij wngdang dienzboiz gij sonjsaet
youz neix cauhbaenz.

Ciet Daihseiq Boux Seng’ eiq
Gagguh Caeuq Ranzbauguh Lajmbanj

Diuz hajcib seiq Swyenzyinz guh gungh-
sanghyez ginghyingz, ging eifap daenggeiq, couh
dwg boux seng’ eiq gagguh. Boux seng’eiq gagguh
ndaej an mingzhauh.

Diuz hajcib haj

Gij cwngzyenz aen cizdij

ginghci cujciz lajmbanj, eifap aeundaej gij gienz
bauguh ginghyingz diegdeih lajmbanj, guh gyadingz
bauguh ginghyingz ne, suengbaenz ranzbauguh
lajmbanj.

Diuz hajcib roek Ngaenzcaiq boux seng eiq
gagguh dwg goyinz ginghyingz ne, aeu gij caizcanj
goylnz daeuj dlngjcalq, dwg gyadingz ginghyingz ne,
aeu gij caizcanj gyadingz daeu] dlnngdlq, mbouj miz
banhfap faencing ne, aeu gij caizcanj gyadingz daeuj
dingjcaiq.

Gij ngaenzcaiq ranzbauguh lajmbanj, aeu gij
caizcanj ranzbauguh diegdeih lajmbanj daeuj dingj—
caiq; saedsaeh dwg mbangj nungzhoh cwngzyenz
ginghyingz ne, aeu gij caizcanj bouhfaenh cwngzyenz
neix daeuj dingjcaiq.

Cieng Daihsam Fazyinz
Ciet Daih’it Gvidingh Baeznaengz

Diuz hajcib caet Fazyinz dwg aen cujeiz miz
gij naengzlig hengz gienzleih minzsaeh caeuq gij
naengzlig hengz minzsaeh, eifap doglaeb yiengjmiz
aen gienzleih minzsaeh caeuq rapdawz yiengh yivu
minzsaeh.

Diuz hajcib bet Fazyinz wngdang eifap laeb—
baenz.

Fazyinz wngdang miz gij mingzcoh. cujciz
gihgou. diegyouq. caizcanj roxnaeuz cienzyungh
bonjfaenh. Gij gidij diuzgienh caeuq bouhloh
laebbaenz fazyinz, ciuq gij gvidingh faplwd. fapgvi
hingzcwng.

Ndalaeb fazyinz, faplwd. fapgvi hingzewng
gvidingh itdingh aeu aen gihgvanh mizgven baecinj
ne, ciuq gij gvidingh de guh.

Diuz hajcib gouj Gij naengzlig gienzleih
minzsaeh caeuq gij naengzlig hengz minzsaeh
fazyinz, daj mwh laebbaenz fazyinz de mizok, daengz
mwh fazyinz satdingz de satsoq.

Diuz roekcib Fazyinz aeu sojmiz caizcanj de
gag bae rapdawz aen cwzyinz minzsaeh.

Diuz roekcib it Ciuq gij gvidingh faplwd
roxnaeuz aen canghcwngz fazyinz, bouxdaeuz
daibyauj fazyinz hengz minzsaeh de, dwg boux
daibyauj fapdingh fazyinz.

Boux daibyauj fapdingh aeu gij mingzdaeuz
fazyinz bae hengz minzsaeh, mizmaz faplwd hougoj
youz fazyinz rapdawz.

Aen canghewngz fazyinz roxnaeuz aen gihgou
gienzlig fazyinz doiq gij gienzleih daibyauj boux
daibyauj fapdingh haenx guh hanhhaed, mbouj ndaej
doiqdingj bouxgwn’ngoemx.

Diuz roekcib ngeih Boux daibyauj fapdingh
aenvih hengzguh cizvu cix hawj bouxwnq deng
sonjhath ne, youz fazyinz rapdawz aen cwzyin
minzsaeh.

Fazyinz rapdawz aen cwzyin minzsaeh le, ciuq
gij gvidingh faplwd roxnaeuz aen canghcwngz
fazyinz, ndaej gyaep boux daibyauj fapdingh miz
loek de dienzboiz.

Diuz roekcib sam Fazyinz aeu gizdieg aen
gihgou banhsaeh cujyau de guh diegyouq. Eifap
deng banh fazyinz daenggeiq ne, wngdang aeu
gizdieg gihgou banhsaeh cujyau de daenggeiq baenz
diegyougq.

Diuz roekcib seiq Fazyinz youq mboengq lij
guh de daenggeiq sachhangh miz bienq ne, wngdang
eifap yiengq aen gihgvanh daenggeiq sinhcingj
bienqvuenh daenggeiq.

Diuz roekcib haj Gij cingzgvangq saedceih

fazyinz caeuq gij saehhangh daenggeiq de mbouj
doxdaengh ne, mbouj ndaej doiqdingj bouxgwn’
ngoemx.

